
Inatsisartut ilassutitut aningaasaliissutinut inatsisissaannut siunnersuut 2024
Aningaasaqgarnermut Akileraartarnermullu Naalakkersuisumit saggqummiunneqartoq

pillugu
Aningaasaqarnermut Akileraartarnermullu Ataatsimiititaliap
siunnersuutip aappassaaneernegarneranut

ISUMALIUTISSIISSUTAA

Aningaasagarnermut Akileraartarnermullu Ataatsimiititaliap suliarinninnermini kingullermik
ilaasortarai:

Inatsisartunut ilaasortaq Erik Jensen, Siumut, siulittaasoq

Inatsisartunut ilaasortaqg Kuno Fencker, Naleraq, siulittaasup tullianut sinniisoq
Inatsisartunut ilaasortaq Jargen Rosbach, Demokraatit

Inatsisartunut ilaasortaqg Margrethe Thaarup Andersen, Demokraatit
Inatsisartunut ilaasortag Mariane Paviasen, Inuit Atagatigiit

UKA 2025-mi ullog 26. september 2025 siullermeerinninnerup kingorna ataatsimiititaliap
siunnersuut misissorpaa.

1. Siunnersuutip imarisaa siunertaalu
Inatsisartut Naalakkersuisullu pillugit Inatsisartut inatsisaanni nr. 26-mi 18. november 2010-
meersumi, kingusinnerusukkut allannguutitalimmi, § 16, imm. 3-mi aalajangersarnegarpoq:

“Inatsisartut Aningaasaqarnermut Ataatsimiititaliaata aningaasartuutissatut akuersissutai
ukiumoortumik ilassutitut aningaasaliissutinut inatsimmi, ukiumi aningaasanut inatsiseqar-
fiusumi tulliuttumi Inatsisartut ileqquusumik siullermeerlutik ataatsimiinneranni ogaluuse-
rineqartussami, katersorneqassapput”

Taamaalilluni aningaasat atornegareerneranni aningaasaliissutinut inatsit pinegarpoq Inatsi-
sartut Inatsisartullu Aningaasagarnermut Ataatsimiititaliaa siusinnerusukkut aalajangiinerinik
kiisalu Naalakkersuisut ogaasertaliussat tunngavigalugit siusinnerusukkut aalajangiinerinik
inatsisinngortitsinerusoq.

2. Siunnersuutip Inatsisartunit siullermeernegarnera

IST-mi angusassatut missingersuutaasup 416,4 mio. kr.-inik ajorseriarnera siunnersuutip
siullermeernegarnerani partiit ilaannit naammagineganngitsoq ogaatiginegarpoq siunissamilu
aningaasaqgarnikkut annertunerusumik akisussaassuseqarnissaq kaammattuutiginegarpog.
Tamatuma saniatigut ilassutitut aningaasaliissutegarnissamik qinnutegaatit amerlanerat
isumakuluutiginegartoq ogaatiginegarpoq kissaatiginartinnegarporlu taakkuninnga atuinerup
peqgissaarunnerunissaa. Suliassat ataasiakkaat sukumiinerusumik qulaajarneqgarnissaat
Kissaatiginegartoq  erseqgissarnegarpog, taamaattumillu  inatsisissatut  siunnersuut
inaarutaasumik Aningaasagarnermut Akileraartarnermullu Ataatsimiititaliamut
suliarinegartussanngortinnegarluni.

3. Ataatsimiititaliap siunnersuummik suliarinninnera

3.1.  llassutitut aningaasaliissutegarnissamik ginnutegaatit amerlassusiat

llassutitut  aningaasaliissuteqarnissamik  ginnutegaatit ~ 56-it ~ Aningaasagarnermut
Akileraartarnermullu  Ataatsimiititaliamit 2024-mi suliarinegarput, taakkunannga 52-it
akuerinegarput sisamalli akuerineqgaratik. 2024-mi ukiunilu siuliini suliat Aningaasagarnermut
Ataatsimiititaliamit suliarinegartut amerlassusiat takussutissiami ataaniittumi
takunegarsinnaavoq.

Ukioq Suliat
amerlassusiat
2018 40
2019 34
2020 60
2021 45
2022 46
2023 45
2024 56

llassutitut  aningaasaliissutegarnissamik  ginnutegaatit amerlassusiannut  tunngatillugu
ataatsimiititaliamit ogaatigiumaneqarpoq 2024-mi taama amerleriartiginerat
ajuusaarutiginegarmat. UKiup aningaasanut inatsiseqarfiup ingerlanerani  nuussinissat
nutaamillu aningaasaliissutegarnissat taama annertutigisumik pisariagartinnegarsimanerat
ataatsimiititaliamit ajuusaarutiginegarpoq Kkissaatiginartinnegarporlu taakku amerlassusiat
2020 siogqullugu amerlassuserisaannut appartinnegassasoq.

3.2.  Aningaasaqarnikkut kisitsisit pingaarnerit

Suliassat 58-it 2024-mi aningaasaliissuteqarnikkut kingunegarsimasut siunnersuummut
nalinginnaasumik nassuiaatini allassimavoq.

Suliat  56-it  Aningaasagarnermut  Ataatsimiititaliamut  suliarinegartussanngorlugit
nassiunnegarput, taakkunannga suliat 52-it akuersissutigineqarlutik. Kiisalu suliat marluk
Naalakkersuisunit aammalu  Suleriaaseq pillugu Inatsisartut  Ataatsimiititaliaannit
akuerinegarput. Sulianit Katillugit 54-iusunit akuerinegartunit suliat 50-it missingersuutinut
sunniuteganngillat.

Aningaasagarnermut Akileraartarnermullu Ataatsimiititaliap aammalu Suleriaaseq pillugu
Ataatsimiititaliap 2024-p ingerlanerani ilassutitut aningaasaliissutit katillugit sisamat akueraat,
taakkua IST-mi inernerisassatut missingersuutaasumut 416,4 mio. kr.-inik ajorseriartitsipput.
2024-mili aningaasartuutit gaffasinnerpaaffissaat ukiumut tassunga aalajangersarneqartoq
eqquutsinnegarsimavoq. Tamatumunnga pissutaarpiarpoq aningaasartuutit
gaffasinnerpaaffiannut sunniutegartumik Inatsisartut Suleriaaseq pillugu Ataatsimiititaliaannit
akuerinegartumik 430.000 kr.-nik ilassutitut aningaasaliissuteqartogarnera. 2024-mut
aningaasanut inatsimmi IST-mi missingersuutaasut 291,4 mio. kr.-inik sinnegartoorfiupput
aammalu IS-mi missingersuutaasut 284,4 mio. kr.-inik sinnegartoorfiullutik. Tamanna
tunngavigalugu llassutitut aningaasaliissutinut Inatsisissatut Siunnersuut ukiumi aningaasanut
inatsiseqarfiusumi  2024-mi IST-mi  missingersuutaasut inernerani 125 mio. Kkr.-nik
amigartoorutegarnermik  1S-milu  missingersuutaasut inernerani 132  mio.  kr.-nik
amigartoorutegarnermik Kingunegarpoqg.

Ajorseriaammut pingaarnertut pissutaavoq Nuummi erngup nukinganik innaallagissiorfimmik
annertusaanermut kiisalu Aasiaat Qasigiannguillu pilersornegarnerannut erngup nukinganik
innaallagissiorfiliornissamut 400 mio. kr.-nik NunaGreen A/S-mut aningaasaliissuteqarnissap
akuerinegarnera.  Taamattaaqg  2024-mi  januarimi  ilaqutariinnut  meerartalinnut
siunnerfegartinnegartumik suliniummut ilaassutitut 15,2 mio. kr.-nik
aningaasaliissuteqarnissaq akuerinegarpog.

Matumani eqgaamasariagarpog angusassatut missingersuutit inaarutaasumillu naatsorsuutitigut
angusat assigiinngimmata. 2024-mut inaarutaasumik naatsorsuutit 2024-mut Nunatta Karsiata
Naatsorsuutaaniissapput.

3.3. Nalinginnaasumik ogaaseqaatit kaammattuutillu

Ilassutitut aningaasaliissutegarnissamik ginnuteqgaatit nassiunnegartut aningaasat ukiuata 2024-
p ingerlanerani ataatsimiititaliamit ingerlaavartumik suliarinegarsimapput. Ataatsimut isiga-
lugu aalajangiinerminut atatillugu ogaasegaategarnissani aamma/imaluunniit
apeqqutegarnissani  ataatsimiititaliap  pissutissagartissimavaa.  Pisut ilaanni  suliap
tamakkiisumik saggummiussiviginegarnissaata tungaanut isummernissaq Kinguartinne-

gartariagartarpoq. Piusuni allani akuersinerminut ataatsimiititaliaqg ogaaseqaammik ilanngus-
sisarpog, tamatumalu kingorna suliag malitseqartinnegartarluni.

2024-mi  ilassutitut  aningaasaliissutegarnissamik  ginnuteqaatinik  ataatsimiititaliap
suliarinninnerata  kingorna  Inatsisartunut  ginersisogarsimammat  ataatsimiititaliamit
erseqqgissarumaneqarpoq, taamaattumillu Aningaasagarnermut  Ataatsimiititaliamit
amerlanerussuteqartut ataatsimiititaliallu katitigaanera allannguuteqgarsimallutik.

Suliarinninnermini  pissutsit  ataasiakkaat  erseqqgissaatiginissaat  ataatsimiititaliamit
pisariagartinneqarpoq, taakkulu matuma kinguliani paasinarsisinnegarput.

Missingersuusiornermut  malittarisassat  17.  juni  2008-meersut  nalinginnaasumik
nutarteqqullugit Naalakkersuisut ataatsimiititaliamit kaammattorneqgarput, taamaalilluni
paasissutissat pisogalisimasut iluarsinegaqqullugit aammalu suliassagarfimmi
kingusinnerusukkut inatsisiliaasimasut naapertorlugit kaajallaasitaq naleqqussarnegagqullugu.
Tassunga atatillugu ataatsimiititaliami eqqumaffigeqgqunegarpogq missingersuusiornermut
malittarisassat kaajallaasitaallutik inatsisitut atuummata ingerlaavartumik
allanngortinnegarsinnaallutik, ilassutegarfiginegarsinnaallutik immikkoortunik
piiaaffiginegarsinnaammata. Tassunga atatillugu Aningaasagarnermut Ataatsimiititaliap ullog
19. april 2023-mi (ataatsimiititaliap suliaa nr. 23/01021; Naalakkersuisut suliaat nr. 2022 —
23772) apeqqutaanut Naalakkersuisut akissutaat ataatsimiititaliamit
innersuussutigiumanegarpog, tamatumani ilaatigut aningaasaliisarnermi periuserinegartup
aammalu suliassanik ataatsimiititaliamut suliarinegartussanngorlugit nassiunnegartartunut
tunngatillugu suleriaatsit naapertuunnerusut nalileqginnegarnissaannik pisariagartitsineq
Naalakkersuisunit nammineq ogaatiginegarpog.

Aningaasaliissutegartogaqgaartinnagu aningaasartuutegartogassanngilag aamma isertitagarto-

gassanngilag.

Missingersuutit pillugit inatsimmi § 8 naapertorlugu aningaasaliissutegartogagqgaartinnagu
aningaasartuutegartogarsinnaananilu isertitagartogarsinnaanngilag. Tamanna
ataatsimiititaliamit eqqumaffiginegarmat ataatsimiititaliamit oqaatigineqassaaq aammalu
aningaasat ukiuanni 2024-mi Naalakkersuisut aningaasanik siumoortumik

akuersissutiginegarsimanngitsunik  atuisimanersut  pillugu apeqqut suliani  arlalinni
suliarinegarsimavoq. Kiisalu aningaasaliissutissanik nutaanik imaluunniit aningaasaliissutit
allanngortinnegarnissaannik ginnutegaatit ukiumi aningaasanut inatsiseqarfiusumi nunatta
karsianut aningaasartuutaasunut taamaallaat tunngasuunissaannik aningaasaliisarnermik
tunngavik Aningaasagarnermut Ataatsimiititaliamit innersuussutigiumaneqarpog.

Missingersuusiornermut  malittarisassani  2008-meersuni  immikkoortoq 4.2.3-mi ima
allassimavoq “ukiumi aningaasaliiffiusup naanerani aningaasaleeqqittoqarnissaanik ginnute-
gartogarniassanngilag, missingersuutitigut gaangiinissaq pinngitsoornegarsinnaanngitsoq

erseqgippat. Missingersuutitigut gaangiinissamut pissutaasoq akerlianik nunatta karsiata
naatsorsuutaani naatsorsuutitigut nassuiaatini nassuiarnegassaaq”.

Tassunga atatillugu ataatsimiititaliap suliaa nr. 24-01111 assersuutitut ataatsimiititaliamit
innersuussutigiumaneqarpog, tassani Naalakkersuisut inassuteqaataat akuerinegassanngitsut
ataatsimiititaliamit toggarnegarpog. Tamatumunnga ilaatigut pissutaavoq piffissaagallartillugu
peqgissaarussisogarsimannginnera. Aningaasat atornegareernerani aningaasaliissutegarnissaq
aammalu missingersuutinik sippuinissat pinngitsoortinnegarsinnaasimanngitsut december
2024-mi ginnuteqaammit takunegarsinnaavoq. Ataatsimiititaliap apegqqutaanut Naalakkersuisut
akissutaatigut ataatsimiititaliap isumaa malillugu uppernarsarnegarpoq missingersuutinik
sippuinissat ersarilluinnartumik pinngitsoortinnegarsinnaasimanngitsut.
Atugassanngortitsinissaq siogqullugu aningaasaliinissamut inatsisitigut tunngavissamik
pissarsinissap ajornakusoorneranik kingunegartumik  suliat  aningaasaqgarnikkut
naammanngitsumik aqutsiviginegarsimasorinarput.

Siuliani allassimasut tunngavigalugit kaammattuut nr. 1 imaattoq ataatsimii-
titaliamit saggummiunnegarpoq:

Naalakkersuisut piffissaagallartillugu peqgissaarussinerusarnissaat ataatsimiititaliamit
kaammattuutiginegarpog. Aningaasaliissutit egquutsinnegarnissaat qulakkeerniarlugu
Naalakkersuisut  pisariagartunik iliuusegartariagarput  imaluunniit  piffissami
naapertuutinngitsogaratarsinnaanerata paasinegarnerani ilassutitut
aningaasaliissutegarnissamik ginnutegaammik nassiussisariagarlutik. Septembarimi
missingersuutinik malitseqartitsinermut atatillugu missingersuutinik
sippuisogaratarsinnaanera Naalakkersuisunit paasinegareersimasariagartoq
ataatsimiititaliamit ogaatigineqassaaqg.

Aningaasanut inatsisip Inatsisartut ukiumi aningaasanut inatsisegarfiusumi aningaasagarnikkut
ataatsimoortumik tulleriiaarinerannik ersersitsisuunera.

Aningaasanut inatsisip Inatsisartut aningaasagarnikkut isumalluutinik ukiumoortumik ataatsi-
moortumik tulleriiaarinerannut takutitsisuunera 2008-mi missingersuusiornermut malittari-
sassani immikkoortoq 1.3-mi aamma 4.1-imi allassimavoq. Tamatuma malitsigisaanik ukiu-
moortumik tulleriiaarineq kingusinnerusukkut ilassutitut aningaasaliissutegarnissamik ginnute-
gaatitigut ataasiakkaatigut pingaaruteqartumik allanngortinnegassanngilag. Kiisalu allassi-
mavoq ukiup aningaasanut inatsiseqarfiusup ingerlanerani aningaasaliissutissat nutaat
allanngortitalluunniit sapinngisamik annertunerpaamik ikilisinniarnegassasut.

Kommunit Namminersorlutillu  Ogartussat missingersuutaat naatsorsuutaallu  pillugit
Inatsisartut Inatsisaanni nr. 26-mi, 28. november 2016-imeersumi § 11 malillugu aningaasanut
inatsisitigut  aningaasaliissutit  naalakkersuisup  aalajangersakkat erseqginnerusumik
aalajangersarnegarsimasut  malillugit atuinissaanut  piginnaatitsissutaapput. Tamatuma
peqatigisaanik  aalajangersakkami allassimavoq Naalakkersuisoq, aningaasaliissutinut
akisussaasuusoq, aningaasaliissutit atornegarnerannut malitseqgartitsinissamut

pisussaaffeqartoq, taamaaliornikkut aningaasaliissutit pitsaanerpaamik
atornegarsinnaaqqullugit kiisalu qulakkeerneqgarsinnaagqullugu aqutsinerup
naammaginartumik aagqissuunnegarsimanissaa, tassungalu ilanngullugu aningaasanik aqutsi-
nerup pitsaasuullunilu atorluaaffiunissaa.

Siuliani allassimasut tunngavigalugit kaammattuut nr. 2 imaattoq ataatsimii-
titaliamit saggummiunnegarpoq:

Ukiup aningaasanut inatsiseqarfiusup ingerlanerani aningaasaliissutegarnissamik ginnu-
tegaatit nutaat allanngortitallu, ilaatigut ilassutitut aningaasaliissutegarnissamik ginnu-
tegaatit aningaasartuutinut naatsorsuutiginegarsinnaasimanngitsunut aammalu sillimma-
siussanik atugassanngortitsinernut tunngasuunissaasa egquutsinnegarneratigut, sapin-
ngisamik ikilisinnegarnissaasa Naalakkersuisunit sulissutiginegarnerunissaa ataatsimiiti-

taliamit ~ kaammattuutiginegarpog. llassutitut ~ aningaasaliissutegarnissamik
ginnutegaatinik atuinerup Naalakkersuisunit mianersuunnegarnerunissaa
ataatsimiititaliamit kaammattuutiginegarpoq, taamaaliornikkut ilassutitut

aningaasaliissutegarnissamik  ginnuteqaateqarnissaq  ilegquliutiinnarnegagqunagu.
Tamannalu aamma pisassaaq nunatta karsiata aningaasagarnikkut inissisimanera
aallaavigalugu missingersuutinik malinninnikkut aningaasagarnikkullu
akisussaassuseqgarnermik takutitsinikkut. Tassunga immikkut atatillugu ataatsimiititaliap
suliaa nr. 24-01076  ataatsimiititaliamit  innersuussutigineqassaag,  tassani
ataatsimiititaliag isumagarmat NunaGreen A/S-imut aningaasaliissutegarnissamik
pisariagartitsineq siumut naatsorsuutiginegarsimasariagaraluartoq, minnerunngitsumik
ilassutitut aningaasaliissutissat 400 mio. kr.-iunerat eqgarsaatigalugu.

Tamatuma saniatigut ataatsimiititaliamit kaammattuutiginegassaaq Naalakkersuisut
ilassutitut aningaasaliissutegarnissamik ginnutegaataanni ilaatigut
aallaaviginegartassammata  aningaasat  ukiuanni  pinegartumi  sillimmasiussat
aningaasanut  inatsisissap  isumagatigiinniutigineqarnerani  immikkoortinneqartut
taamaalillunilu aamma aningaasat ukiuanni pinegartumi aningaasanut inatsimmut
tunngatillugu isumagatigiissutit, taamaalilluni aningaasat ukiuanni pinegartumi
sillimmasiussanik  aningaasaliissutinillu ~ tamarmiusunik  atugassiissutiginninneq
Inatsisartut aningaasanut inatsimmut tunngatillugu aningaasanik pingaarnersiuinerannik
ersersitsisooqqullugu.

Sulianik sagqgummiussinermut atatillugu pitsaassutsimik gulakkeerinnittarneq

Ilassutitut aningaasaliissutegarnissamik ginnutegaatitut suliat Naalakkersuisunut aammalu
Aningaasagarnermut Ataatsimiititaliamut suliarinegartussanngorlugit nassiunnegartut, Naalak-
kersuisut isummernissaannut tunngavissiap saniatigut, aningaasaliissuteqarnissamut ginnute-
gaatinut ginnutiginegartunut tamanut missingersuutinut ilanngussamik ogaasertaliussamil-
luunniit ilagartinneqassapput. Naalakkersuisut isummernissaannut tunngavissiat missinger-
suutinullu ilanngussat allamik ilagartinnagit atuarneqarsinnaasariagarput. Kiisalu missinger-

suutinut ilanngussat Naalakkersuisoqarfiit ataasiakkaat suliassagarfianneernatik Naalakker-
suisut siunnersuutaatut ilusilernegarsimassapput.

Suliassanik  allaaserinninnerit  ilarpassui  suli  kukkunegartartut — ataatsimiititaliamit
maluginiarnegarpoq. Tassunga atatillugu suliat arlallit assersuutitut ataatsimiititaliamit
innersuussutiginegassapput. Ataatsimiititaliap suliaa nr. 24/01065 kukkunegarpoq Kkiisalu
paatsoornegarsinnaasunik ogaasertalersugaalluni. Suliag nr. 24/01068-imi, 24/01087-imi
aamma 24/01097-imi paasissutissat attuumassutegartut amigaataapput aammalu suliap
allaaserinegarnera ataatsimiititaliap inassutegaataasunik akuersissutiginnissinnaaneranut
paasissutissanik  pisariagartunik naammattunillu  aalajangiinissamut tunngaviusussanik
imagarani.  Suliag nr. 24/01103-mi  suliap  nukinginnartuuneranut  tunngaviusoq
nalunaarnegarsimanngilag.

Suliap  allaaserinegarnerata  pitsaannginnerata ~ nalinginnaasumik  nassatarisarpaa
ataatsimiititaliap ~ Naalakkersuisullu  ataatsimut  isigalugu  suliamut  piffissamik
annertunerusumik atuisariagarnerat kiisalu malitseqartitsissutinik
apeqqutegartogartariagarnera. Tamatuma Kingunerisarpaa ginnutegaatip nassiunneranit
ataatsimiititaliap suliamik aalajangiinerata tungaanut piffissap sivisunerunera. Tassunga
atatillugu  ataatsimiititaliamit ~ Naalakkersuisunut  eqgaasitsissutigineqassaaq  suliat
sagqummiunnegartut missingersuutinullu ilanngussat pitsaasuunissaasa pisariagartumik qulak-
keernegarnissaat ataatsimiititaliamiinnani Naalakkersuisuniimmat.

Siuliani allassimasut tunngavigalugit kaammattuut nr. 3 imaattoq ataatsimiiti-
taliamit saggummiunnegarpog:

llassutitut aningaasaliissutegarnissamik ginnutegaatit pitsaassusiannik
qulakkeerinnittarneq, tassunga ilanngullugu toqgaannartumik kukkunerit
pinngitsoortinnegarnissaat aammalu ataatsimiititaliap aalajangiinissaanut tunngavissat
pisariagartut naammattullu gulakkeerneqartarnissaat, annertunerusumik
sulissutigeqqullugu Naalakkersuisut ataatsimiititaliamit kaammattorneqgarput. Kiisalu
nukinginnartumik suliarinninnissamik ginnutegaatit pitsaanerusumik
nassuiaatiginegartarnissaannik Naalakkersuisut ataatsimiititaliamit kaammattornegarput.

Ogaasertaliussanut tunngatillugu Naalakkersuisut piginnaatitsissutinik atuisarnerat
Naalakkersuisut nuussinissanik akuersissutiginninnissamut ogaasertaliussat aqqutigalugit
piginnaatinnegarsimatillugit suliassaq Aningaasagarnermut Ataatsimiititaliamut
saggqummiunnegassanngilag, tak. missingersuusiornermut malittarisassani 2008-meersuni
immikkoortoq 4.4, Piginnaatitsissummik tunniussisogareersimappat
piginnaatitsissutigineqgartullu iluani iliuuseqartogarpat ilassutitut
aningaasaliissuteqartogarnissaanik ginnutegarnissaq pisariaganngilaq. Tassunga atatillugu
suliaq nr. 24/01113 ataatsimiititaliamit innersuussutiginegarpog.

Siuliani_allassimasut tunngavigalugit kaammattuut nr. 4 imaattoq ataatsimiiti-
taliamit saggummiunnegarpog:

llassutitut aningaasaliissutegarnissamik ginnuteqaatit piareersarlugit
suliarinegarnerannut atatillugu ogaasertaliussani attuumassuteqartuni
piginnaatitsissutaasimasinnaasut Naalakkersuisunit eqqumaffiginegartarnissaat
ataatsimiititaliamit kaammattuutiginegassaaq, taamaaliornikkut suliassat nuussinissamik
akuersissuteqgarfigissallugit Naalakkersuisut namminneq piginnaatitsissuteqarfigisaat
Aningaasagarnermut Ataatsimiititaliamut nassiunnegartaqqunagit.

4. Siunnersuutip aningaasagarnikkut kingunerisassai
Inatsisissatut siunnersuut una aningaasat atornegareerneranni aningaasaliissutinut inatsisaam-
mat siunnersuutip akuersissutiginegarnera aningaassaqgarnikkut toggaannartumik kingune-
gassanngilag. Ataatsimiititaliap tamatumunnga allanik ogaaseqaatissaganngilag.

5. Ataatsimiititaliap inassutegaatai
Siunnersuut akuerinegassasoq ataatsimiititaliami amerlanerussuteqartut Demokraatit,
Inuit Atagatigiit Siumullu ilaasortaatitaasa inassutigaat.

Taama oqaaseqgarluni isumaliutissiissummilu allassimasutut paasinnilluni ataatsimiititaliap
siunnersuut aappassaaniigassanngortippaa.

Erik Jensen
Siulittaasoq

Kuno Fencker Jorgen Rosbach
Siulittaasup tullianut
sinniisoq

Margrethe Thaarup Mariane Paviasen Jensen
Andersen

